
Akhtar Muslimi(1/1/1928 to 25/06/1989)

Akhtar Muslimi an Urdu poet born on 1st January 1928 in a famous village
Muslim Patti, District Azamgarh UP, India and died on 25th June 1989. He wrote
famous Islahi Tarana (Madrasatul Islah Tarana)

Aaeen-e-jafa unka samjhe the na ham pahle

Hota hai sitam peeche karte hain karam pahle
Kyon ser-e-gulistaan par hai chee bajabeen koi
Zindaan mein bhi rakkha tha main ne hi gadam pahle
Aabad rahein dono butkhana bhi kaaba bhi

Yeh baat na thi tumme ai Shaikh-e-Haram pahle
Haste hain gulistaan mein phir jaa ke kahin gunche
Karti hai dua shabnam badeeda-e-nam pahle

Hoti na agar kulfat kya lutf tha raahat mein

Rahti hai musarrat bhi mannat kashe gam pahle
Koshaan hain niklane ko yun jaan bhi tamanna bhi
Woh kahti hai hum pahle yeh kahti hai hum pahle
Hai noor-e-hageegat ka joya to magar zahid

Is raah mein milte hain anwaar-e-sanam pahle
Barham unhe karne ko mujrim meri aankhein hain
Kuch kah na saka unse yeh hogayin nam pahle
Bakhsha hai mohabbat ne kuch rang-e-asar shayed
Tha tumme kahan Akhtar yeh zor-e-qalam pahle

Azl se sar mashq jor paiham khadang aftab ka nishana

Main sar se paa tak hun naala-e-gam sunaun kya aish ka tarana
Suna to main ne bhi hai ki daam-e-qgafas ko tute hua zamana
Tameez lekin na kar saka main ki yeh gafas hai ki aashyana
Ajeeb uljhan mein tu ne daala mujhe bhi ai gardishe zamana
Sukun milta nahin gafas mein na raas aata hai ashyana

Agar iraade mein pukhtagi hai to pher dunga rukhe zamana
Jahan pe yurish hai bijliyon ki wahin banaunga aashyana
Museebaton ke gile abas hain fuzul hai shikwa-e-zamana

Jo mujhse pucho to main kaunga ki hai yeh ibrat ka tazyana
Aseer zindaan the jaise pahle wahi hain haalat ab bhi lekin

Hai farqg itna ki ham samajhne lage gafas hi ko aashyana

Na mujhko parwa khizaa ki hoti na khauf sayyad wo barq hota
Badal le ai kaash koi apne gafas se mera yeh aashyana

Wafa to meri sarisht mein hai wafa parasti shuaar mera
Jafayen tum apni pahle dekho wafayen meri phir azmaana

Hai mera zauq sujud ab be neyaz der-o-haram se Akhtar
Jabeen jahan kham karunga hoga wahin numudaar aastana

Ek hashr izteraab sa galb-o-jigar mein hai

Kya jane kis bala ka asar is nazar mein hai

Is par bhi akhtiyar nahi waae bebasi

Samjhe hue the ham ki dil apne asar mein hai
Jalwe tamam kaun-o-makan ke sama gaye
Wasat kahan ki mere dil-e-mukhtasar mein hai
Hai dekhna to deeda-e-beena se dekhiye
Jalwe hain kiske kaun yeh shams-o-gamar mein hai
Unki nigahe naaz se bhi beneyaz hai

Samjhe hue the hum ki dil unke asar mein hai
Phir araha hai koi tasawwur mein bar bar
Akhtar kuch aj aur hi alam nazar mein hai

Akhtar Muslimi

Ai dile bekhabar abhi kya hai

Janta bhi hai ashgi kya hai

Sabab jor-e-berukhi kya hai

Kuch kaho wajh-e-barhami kya hai
Jaane wala chala gaya ab to
Nig-he-shauq dekhti kya hai
Yaad-e-monis hai gam gusar hai dil
Shaam-e-furgat me bekasi kya hai
Jee raha hun tere bagair magar

Ek musibat hai zindagi kya hai

Juz tere kya talab karun tujh se
Mujh ko tere sewa kami kya hai
Partawe husn roo-e-dost hai yeh
Maah-o-anjum mein roshni kya hai
Dosti mere bakht se hai tujhe

Mujh se ai neend dushmani kya hai
Apne bas hi ki jab nahi Akhtar

Hai aisi bhi zindagi kya hai

Ai dost yeh baatein tum shayed samjho na mere samjhane se
Anjaam mohabbat ka kya hai pucho yeh kisi parwane se
Kambakht yeh dil uf kaam pada mujh ko bhi ajab deewane se
Samjhe na kabhi samjhane se bahle na kabhi bahlane se
Tanhai mein aksar dil se meri is tarah bhi batein hoti hain

Jis tarah kare baatein koi kisi deewane se

Be ishq tameez-e-husn nahi be husn wajood-e-ishg nahi
Paimaane ki izzat mai se hai aur raunag-e-mai paimaane se
Barbadi mujhe apne dil ki be saakhta yaad aajati hai

Jab bhi kabhi Akhtar mera guzar hota hai kisi weerane se

Akhtar Muslimi

Paida abhi mazaq gulistaa na kar sake
Tabdeel-e-zauq khugar-e-zindaa na kar sake
Kyon kar kahein bahaar hum aisi bahar ko
Sheeraza-e-khizaan jo pareshaan na kar sake
Mujh ko use bahar hi kahna mein uzr hai

Har nok-e-khar ko jo gulistaa na karsake

Kya baat ai bahar-e-chaman hai ki aaj tak
Ham mah-we-yaade-raahate zindaa na karsake
Hone ko jalwa rez hue laakh aaftab
Sham-e-khizan ko subh-e-baharan na karsake
Kya hosakega isse ilaaj-e-game jahaan

Jo aap apne dard ka darma na karsake
Akhtar us inquilab ki ud jaayen dhajjiyan
Dushwari-e-awam jo aasan na kar sake

Akhtar Muslimi

Takhleeg-e-do Alam Hai Bafaizaan-e- Mohammed
Duniya ki har ek Shai pe hai ehsaan-e-Mohammed
Yeh Rutba-e- Ali hai yeh hai Shaan-e-Mohammed
Khud Khalique-e-Alam hai Sana Khaan-e-Mohammed
Bakhsha hai lagab aapko Rahmat ka Khuda ne

Har ek ke liye aam hai Faizaan-e-Mohammed
Tauheed ki daulat se bhara daaman-e-Insaan

Kya kam hai Zamane pe yeh Ehsaan-e-Mohammed
Pahchaan le Allah ko mumkin hi nahi hai

Haasil na hua ho jise Irfaan-e-Mohammed

Kyon larza bar andaam na ho satwate shaahi
Shaahon se bhi badhkar hain Gulaamaan-e-Mohammed
Aa dekhun tera zor bhi ai mahr-e-giyamat

Hai sar pe mere saaya-e-daaman-e-Mohammed
Akhtar mujhe dekhenge to bol utthenge Qudsi

Aya woh sare hashr sanakhaan-e-Mohammed

Akhtar Muslimi

Jabeen apni kahin kham ho na jaye
Mizaj-e-husn barham ho na jaye
Bhuja to di meri sham-e-tamanna
Chirag-e-zeest madham ho na jaye
Suna to du tumhe afsaana-e-gam
Tumhari aankh purnam ho na jaye
Na dekho yun mohabbat ki nazar se
Yeh amrit hi mujhe sam ho na jaye
Zamana ke talawwun ko to samjho
Musarrat hi kahin gam ho na jaye
Hai taamer-e-hayat Akhtar isi se
Yeh dard-e-dil kahin kam ho na jaye

Akhtar Muslimi

www.PoemHunter.com - The World's Poetry Archive

12



20?2720 7?72?0702 20?2727

P00 77777072

P07 00?20?2292 722 7002 22 007

P07 0907 00 097 2070?0797 2777
2?0?2207
2?0?0972 7220027200092 22 200?07
P07 07 0002 7900290002 22 700?

P07 00?0002 702 90?2202 722 209077 77
207?07 900?070 7970?0290 2?2 2977

P77 2227 22?7 227 22?7 272 2727?27?27

P 00?7 02 00?990 29000 2?2 2977

Hayat ek tag-o-do ka naam hai shayed

Sukuwat kya hai fan aka payam hai shayed

Sukun raah-e-talab mein haram hai shayed

Ki ishqg be khalish wa dard khaam hai shayed

Yeh woh kashish hai k khud kheench legi manzil ko
Abhi to zaug-e-talab na tamam hai shayed

Tujhe khabar bhi hai kya cheez beqarari hai

Yeh to zeest ki wajh-e-gyam hai shayed

Kare aseer koi kya majal hai Akhtar

Yeh admi to khud apna gulam hai shayed

Akhtar Muslimi

www.PoemHunter.com - The World's Poetry Archive



Dil koi sahara ab lekar sharminda-e-ehsaa kya hoga

Ab dard hi darma hai apna ab dard ka darmaa kya hoga

Ho jati hai sham-e-gam roshan ab mere jigar ke dagon se

Ye anjume tabaan kya honge ye maah-e-darakhshaa kya hoga
Hota hai sitam jab mujh pe koi khud afu-e-sitam kar deta hun
Who apni jafa-e-nahaq par ta Hashr pasheemaa kya hoga

Ek baar to takrakar dekho kashti ko bhayanak maujon se

Yun raahat-e-sahi ke khugar andaaza-e-tufaa kya hoga
Masmum fiza-e-gulshan hai phulon ka dareeda daman hai
Isse to gafas hi behtar hai yeh sehn-e-gulistaa kya hoga

Har shaakh-e-chaman hai afsurdah hai har phool ka chehra pazmarda
Aagaz hi jab aisa hai to phir anjaam-e-baharaa kya hoga

Ai ahl-e-tarab afsana-e-gam kahta hai gazal ke parde mein

Ek gam ka sarapa hai Akhtar bechara gazal khaa kya hoga

Akhtar Muslimi

Sadge teri nazron ke mera dil bhi jigar bhi

Saqi mere ek jam inayat ho idhar bhi

Uthna tha ki bas choor hua dil bhi jigar bhi

Kya cheez thi wallah woh makhmoor-e-naza bhi
Kya bat hai kyon mashk-e-tago do hai musalsal
Nakam hain kya meri tarah shams-o-gamar bhi
Mujh ko to nahi jurm-e-mohabbat se kuch inkar
Ata hai yeh ilzam magar ap ke sar bhi

Tareek hai kis darja yeh duniya meri Akhtar
Mujh ko to nazar ati hai ab shaam, sehar bhi

Akhtar Muslimi

Qeyamat hai bahaar ab ke baras apne gulistaan ki
Gulon mein kaifiyat paida hui khaar-e-bayabaan ki

Jo baham andaleeban-e-chaman dast-o-gareeban hain
To aisi kashmakash mein fikr hai kisko gulistaan ki
Raha ab aur kya baaqi zawaal-e-admiyyat mein

Ki teenat ho gayi hai maaele takhreebe insaan ki

Agar hai jazba-e-saadiq to kya dar mauj-e-tufaan se
Laga degi kinare khud hi kashti mauj-e-tufaan ki
Baharon mein kare koi hazar unki nigahbani

Kahan jaati hai deewanon se khu chaak-e-gareeban ki
Mujhe jab dard hi mein zindagi ka lutf milta hai

To phir ai charah gar mujh ko zarurat kya hai darmaan ki
Badi mushkil se uff km bakht dil k o chain aya tha
Maaz Allah phir yaad agayi kis fitna saama ki

Andheri raat mein hai jugnuon ki roshni kaafi
Gareebon ki lahed par kya zarurat hai chiragaan ki

Ise ahl-e-nazar kahte hain tahueen-e-junoo Akhtar
Kise shoreedgi mein fikr hoti hai gareebaan ki

Mil hi jayega koi kinara mujhe
Mauj-e-gam de rahi hai sahara mujhe
Leliya tund maujon ne aagosh mein
Dhudne ab chala hai kinara mujhe
Mere husn-e-tasawwur ne dhoka diya
Maine samjha ki tumne pukara mujhe
Ai gam-e-dost tu hai salamat agar
Phir to kaafi hai itha sahara mujhe
Jisme shamil na ho tere gam ki khalish
Wo musarrat nahi hai gawara mujhe
Chaak hai dil magar muskurata hu main
Ta na samjhe koi gam ka mara mujhe
Kitni dilkash hai yeh kiski awaz hai

Aaj Akhtar yeh kisne pukara mujhe

Akhtar Muslimi

Nehan hai khoo-e-sayyadi hamare bagbanon mein
Anadil baag ke gaafil na baithein aashyanon mein

Bas ek ehsas-e-azadi se dil hai mutmain warna

Qafas ka rang paida hogaya hai aashyaon mein

Khabar kya thi baahar-e-gulsita yeh din bhi aaye ga
Satayegi gafas ki yaad humko aashyanon mein

Khuda ki shaan us par aaj hai ilzam-e-gaddari

Abhi tak jo tha rasm-e-wafa ke razdanon mein

Hamara naala-e-gam aaj unhi ko nagwara hai

Pada tha halga-e-ta‘at hamara jin ke kanon meing
Chaman mein unko wahshat hai hamari hum nasheeni se
Jinhe kal tak tha behad uns humse gaid khanon mein
Koi isko khizaan samjhe ki fasl-e-gul kahe Akhtar

Nawa sanjaan-e-gulshan noha gar hain gulsitanon mein

Akhtar Muslimi

Karun wasf kya main bayan tera teri shaan jalle jalaluhu
Teri zaat laaege har sana teri shaan jalle jalaluhu

Teri kaarsazi se aashna na hue Payambar-o-Auliya

Tera bhed koi na pasaka teri shaan jalle jalaluhu

Jo mareez-e-gam ki kare dawa dil-e-dardmand ko de shifa
Nahin aur koi tere sewa teri shaan jalle jalaluhu

Tu sukun-e-dil tu garar-e-jaan tu moeen-o-haami-e-bekasan
Mere dil ko karde sukun ata teri shaan jalle jalaluhu

Main gunahgaar hun sarbasar mere haal-e-zaar pe rahm kar
Teri rahmaton ka hai aasra teri shaan jalle jalaluhu

Woh Rasuul-e-Khatam-e-Ambiya Shahe Deen Mohammad-e-Mustafa
Hamein aisa raahnuma diya teri shaan jalle jalaluhu

Tera banda Akhtar-e-Muslimi tere dar pe sarbasajud hai

Hai labon pe uski teri sana teri shaan jalle jalaluhu

Akhtar Muslimi

www.PoemHunter.com - The World's Poetry Archive

20



20?7 0902 9002 790 077 7

P07 00 079092 0000 090?022 02 0?2 277
P2 22 2272222222222 22222 22 2?27?72 2 ??

P00 00?0 9090 90 9000 297 2 207 2970?2707
PPV 0NN 0000?07
27727 2727 2227272 272 22722722 272 2?7222 ??2? ?7?

Kya bataein kitna lutfe zindagi pata hai dil

Jab nigahe naaz teri zad pe ajata hai dil

Kaun hai gamkhwar apna shaam-e-gam ai bekasi
Dil ko bahlata hun main ya mujh ko bahlata hai dil
Aake unki yaad kuch taskeen deti hai mujhe

Jab shabe furgat ki tanhai mein ghabrata hai dil
Haai woh manzar na pucho jab bahusne ittefaq

Milti hain nazron se nazrein dil se mil jata hai dil
Kyon na samjhun aapko main sau baharon ki bahar
Saamne jab aap aate hain to khil jata hai dil

Koi jadah hai, na manzil hai, na kuch gaide mugaam
Apni dhun mein ek taraf mujhko liye jata hai dil
Jaane kyon Akhtar meri aankon mein aajate hain ashk
Jab woh range daasta maazi ki duhrata hai dil

Akhtar Muslimi

Kya kahun dil mera kis darja gani hai ai dost
Dault-e-dard use jab se mili hai ai dost

Mujh se gismat bhi meri rooth gayi hai ai dost
Yeh bhi andaaz tere seekh rahi hai ai dost
Mujh ko manzur nahi ishq ko ruswa karna

Hai jigar chaak magar lab pe hanshi hai ai dost
Dard-e-dil zakhm-e-jigar sooz-e-nehan ashk-e-rawan
Tu salamat hai to kis shai ki kami hai ai dost
Hai ab woh khalish dard kahan se laun

Zindagi phir wahi shai dhund rahi hai ai dost
Chashm-e-garyan bhi bahut josh mein ayi lekin
Aag is tarah kahin dil ki bujhi hai ai dost

Kaun se waq mein Akhtar ko sahara doge

Ab to ummid bhi dam tod rahi hai ai dost

Akhtar Muslimi

Kyon kare koi baharon me nigahbaani meri

Jaa nahi sakti yeh khoo-e-chaak daamaani meri
Karle jitna hosake tujhse sitam ai aasman

Rang layegi kabhi to naala-e-samaani meri
Was'ate dil dekhiye gar dekhna hai aapko

Zaahri parda hai shaan-e-tang daamaani meri
Aastane dost ke sajdon pe hai naaze urooj

Kab kisi ke saamne jhukti hai peshani meri

woh to Akhtar aaye the bahr-e-Ilaaj-e-dard-e-dil
Badh gayi kuch aur bhi lekin pareshaani meri

Akhtar Muslimi

Har shab taar-e-khizan subh baharan kardein
Khaar bejaan ko bhi rashk chamnistaan kardein
Karke rangeen dar-o-deewar lahu se apne

Ham agar chaahen to zindaan ko gulistaan kardein
Aish mein apne na ho jin ko gareebon ka khyal
Unke har aish ka sheeraza pareshaan kardein
Cheekh cheekh uthte hain jis dard ki betaabi se
Dile mazlum ke is dard ka darmaan kardein
Karke baatil ke khudaon ki khudai nabud

Dosto aao ilaaj-e-gam-e-dauraan kardein

Har taraf bugz wa adawat ki ghata chhai hai
Dahr mein shamme mohabbat ko farozan kardein
Hai akhuwat ka asar jinke dilon se mafqud

Un darinda sifat insanon ko insaan kardein
Zulmate shab mein bhatakta hai zamana Akhtar
Aao har zarre ko khursheed darakhshan kardein

Akhtar Muslimi

Hum woh hain jo talab lazzat-e-gam karte hain
Tum se kab shikwa-e-bedad wo sitam karte hain
Haai kya hoga bata ai dil-e-bedaad pasand

Ab sitam bhi woh ba andaaz-e-karam karte hain
Tum nahi waaqif-e-adaab-e-sanam ai waaiz
Butkade mein bhi kahin zikr-e-haram karte hain
Hum wafayein bhi karein aur khatawar rahein
Who agar zulm bhi dhayein to karam karte hain
Isko arbab-e-nazar kahte hain tauheen-e-junoo
Sakhtiy-e-gam mein kahin aankh bhi nam karte hain
Uspe sau bar karu izzat-e-konain nisar

Hai woh sar jo tere paaon pe kham karte hain
Aaj tak jisko sitam ka bhi saleega na hua
Akhtar usse abas ummid-e-karam karte hain

Akhtar Muslimi

Yeh hamara chaman hai hamara chaman
Rahmat-e-ezdi ispe saya fegan
Noor-e-shama yageen zeenat-e-anjuman
Boo-e-ima hai phaili chaman dar chaman
Joo-e-irfaa hai aagosh mein mauj-e-zan
Yeh hamara chaman hai hamara chaman
Godmein iske palte hain ilm-o-hunar

Har taraf zufesha iske shams-o-gamar
Iski mitti se ugte hain laal-o-guhar

Iske zarre hain sadrashk durre adan

Yeh hamara chaman hai hamara chaman
Khidmate khalq hi iski tagdeer hai

Iske peshe nazar deen ki tatheer hai

Aur uloom-e-jadeeda ki tatheer hai

Iska maqgsad hai tajdeed-e-ilm-o-kuhan
Yeh hamara chaman hai hamara chaman
Apne seenon mein rakhte hain ham walwale
Hum se seekhein chaln mashrigi manchale
Dars-e-tahzeeb lein magribi hausale

Har rawish iski gahwara-e-ilm-o-fan

Yeh hamara chaman hai hamara chaman
Zor-e-baatil se aankhein milate hue

Jaan dein haqg pe hum muskurate hue
Kaanp uthe saamne kufr aate hue

Hum se larza bar andaam ho ahr-e-mann
Yeh hamara chaman hai hamara chaman
Yeh baharein hain taabeer khwabe Shafi
Chaar su zufegan maahtabe Shafi

Yun darakhshan hua aaftabe Shafi

Sharq se garb tak jiski pahili kiran

Yeh hamara chaman hai hamara chaman
Kaar farman yahan rooh-e-deen-e-mateen
Markaz-e-fikr iska kitab-e-mobeen

Iska dastur tagleed jamid nahin

Isme fikre Farahi ka har su chalan

Yeh hamara chaman hai hamara chaman
Goshe goshe mein ikhlaas Shibli nehan
Shame Igbal jalwa figan hai yahan
Akhtar Ahsan ka isar har su ayan

Jis ne ispar fida kar diye jaan-o-tan

Yeh hamara chaman hai hamara chaman
Woh rasheede Farahi mataae giran

Jisse sarsabz-o-shadab hai gulsitan

Jis ke isaar se hain baharein jawan
Akhtar-e-Muslimi bhi hai nang-e-chaman
Yeh hamara chaman hai hamara chaman

Akhtar Muslimi

